	                                                                                        ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի դեկտեմբերի 3-ի N 1994-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	
	ՀՀ էկոնոմիկային նախարարություն
	21․03․2025թ․ N 01/6143-2025

	
	Որոշման նախագծի վերաբերյալ առաջարկություններ չկան
	

	
	ՀՀ ֆինանսների նախարարություն
	26․03․2025թ․ N 01/11-1/6589-2025

	
	Որոշման նախագծի վերաբերյալ առաջարկություններ չկան
	

	
	Երևանի քաղաքապետարան
	10․04․2025թ․ N 01/39248-25

	
	Նախագծի 2-րդ կետի 2-րդ ենթակետով առաջարկվում է Հայաստանի Հանրապետության կառավարության 2020 թվականի դեկտեմբերի 3-ի N 1994-Ն որոշման 1-ին կետով հաստատված կարգը (այսուհետ՝ Կարգ) լրացնել նոր 40.1-ին կետով՝ արդյունքում նախատեսելով, որ գնահատման թերթիկում՝ համաձայն N 5.3 ձևի, գրանցվում են 2-5-րդ սյունակներում ավտոբուսների, խախտումների և կանոնավոր ուղևորափոխադրումների ոլորտում փորձի գնահատականները և դրանց ընդհանուր գնահատականը:
Այս առումով հայտնում ենք, որ Կարգի 35-րդ կետի համաձայն՝ Հանձնաժողովի յուրաքանչյուր անդամ մրցույթի ներկայացված ավտոբուuներին և ներկայացված սակագնին տված գնահատականները լրացնում է մրցութային թերթիկներում՝ համաձայն NN 5.1 և 5.2 ձևերի:
Տվյալ պարագայում նկատի ունենալով նշվածը՝ հայտնում ենք, որ Նախագծի 2-րդ կետի 2-րդ ենթակետով լրացվող նոր 40.1-ին կետից պարզ չէ թե ինչ գնահատման թերթիկի մասին է խոսքը, և ինչ տվյալներ պետք է լրացվեն դրանում՝ նկատի ունենալով այն հանգամանքը, որ մրցույթի ներկայացված ավտոբուuներին և ներկայացված սակագնին տված գնահատականները լրացվում են մրցութային թերթիկներում:
Նախագծի 2-րդ կետի 3-րդ ենթակետով առաջարկվում է Կարգի 41-րդ կետը շարադրել նոր խմբագրությամբ՝ դրանում որպես գնահատման չափորոշիչներ նշելով նաև խախտումները և  կանոնավոր ուղևորափոխադրումների ոլորտում փորձը:
Այս առումով հայտնում ենք, որ Նախագծի 2-րդ կետի 3-րդ ենթակետով Կարգի նոր խմբագրությամբ շարադրվող 41-րդ կետից պարզ չեն գնահատման չափորոշիչները, մասնավորապես ուղևորափոխադրումների պահանջների ինչ խախտումների մասին է խոսքը, որն է գնահատման առավելագույն միավորը: Նույն կետում պարզաբանման և հիմնավորման կարիք ունի նաև գնահատման միավորների, այդ թվում առավելագույն միավորի սահմանման և ձևավորման կարգը: Օրինակ՝ պարզ չէ նույն կետում նախատեսված խախտումների 20 միավորի ձևավորման և հաշվարկման կարգը:
Նախագծով նախատեսված կարգավորումները խնդրահարույց են նաև Կարգի 39-րդ,  40-րդ կետերի և դրանց հիման վրա սահմանված N 5.1 ձևում և N 5.2 ձևում ամրագրված պահանջների տեսանկյունից, մասնավորապես, 40.1-ին կետում առաջարկվում է լրացնել նոր գնահատման չափանիշներ, որոնք հիշյալ կետերում և ձևերում բացակայում են:
Անհասկանալի են նաև Նախագծով նախատեսված N 5.3 ձևում լրացման ենթակա դաշտերը, մասնավորապես դրանցում ներառված են միայն ավտոբուսի, խախտումների և կանոնավոր ուղևորափոխադրումների ոլորտում փորձի գնահատման վերաբերյալ կարգավորումները, մինչդեռ Նախագծի 2-րդ կետի 3-րդ ենթակետով նոր խմբագրությամբ շարադրվող 41-րդ կետում սահմանված են նաև սակագնի գնահատման վերաբերյալ պահանջներ:
Նկատի ունենալով նշվածը՝ հայտնում ենք, որ Նախագծով առաջարկվող փոփոխությունները լրացուցիչ հստակեցման կարիք ունեն:
	Ընդունվել է, նախագիծը լրամշակվել է

	
	ՀՀ արդարադատության նախարարություն
	29․04․2025թ․ N /27.4/18276-2025

	
	1․ Նախագծի 2-րդ կետի 3-րդ ենթակետով նախատեսվում է Կարգի 41-րդ կետը շարադրել նոր խմբագրությամբ՝ դրանում որպես գնահատման չափորոշիչներ նշելով նաև խախտումները և կանոնավոր ուղևորափոխադրումների ոլորտում փորձը:
Գտնում ենք, որ նախագծի նշված կարգավորումները նույնպես ունեն լրացուցիչ հստակեցման կարիք և խնդրահարույց են իրավական որոշակիության սկզբունքի համատեքստում, քանի որ նշված 41-րդ կետից հստակ պարզ չեն դառնում գնահատման չափորոշիչները, մասնավորապես՝ պարզ չէ, թե ինչ ուղևորափոխադրումների պահանջների խախտումների մասին է խոսքը և ինչպես է որոշվելու գնահատման առավելագույն միավորը 20 միավորը: 










2․ Միաժամանակ հարկ ենք համարում նշել, որ Նախագծով նախատեսված կարգավորումները հակասում են Կարգի 39-րդ և 40-րդ կետերի, ինչպես նաև դրանց հիման վրա սահմանված N 5.1 ձևում և N 5.2 ձևում ամրագրված պահանջներին, քանի որ 40.1-ին կետում առաջարկվում է լրացնել նոր գնահատման չափորոշիչներ, որոնք նշված կետերում և ձևերում բացակայում են, իսկ «Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ «Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները»։
3․ Միաժամանակ հարկ ենք համարում նշել, որ «Նորմատիվ իրավական ակտերի մասին» օրենքի 13-րդ հոդվածի 8-րդ մասի համատեքստում խնդրահարույց է նաև Նախագծով նախատեսված N 5.3 ձևում լրացման ենթակա դաշտերում առկա կարգավորումները, մասնավորապես՝ դրանցում առկա են միայն ավտոբուսի, խախտումների և կանոնավոր ուղևորափոխադրումների ոլորտում փորձի գնահատման վերաբերյալ կարգավորումները, իսկ Նախագծի 2-րդ կետի 3-րդ ենթակետով նոր խմբագրությամբ շարադրվող 41-րդ կետում սահմանված են նաև սակագնի գնահատման վերաբերյալ պահանջներ, ուստի հիմք ընդունելով վերոգրյալը՝ առաջարկում ենք Նախագծի նշված կարգավորումները համապատասխանեցնել միմյանց։
	Նախագծով մրցույթի գնահատման կարգավորումները ավելի հստակեցվել են, կիրառվել են լրացուցիչ չափորոշիչներ, որոնք կիրառվում են նաև ՀՀ կառավարության 27․12․2007թ․ N 1587-Ն որոշմամբ հաստատված ՀՀ տարածքից ավտոմոբիլային տրանսպորտով ուղևորների և ուղեբեռների միջպետական փոխադրումների իրականացման  կարգում։ Չափորոշիչները կապահովեն մրցույթների արդյունքում  գործունեության ընթացքում ծաայությունների մատուցման և հարկային պարտավորությունները պատշաճ կատարող կազմակերպությունների առավելությունը ոչ բարեխիղճ փոխադրողների հանդեպ։
Ընդունվել է, կետերը խմբագրվել են





Ընդունվել է


	
	Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	04.06.20252. N 02/12.2/17914-2025

	
	1. 1-ին կետով նախատեսվում է ՀՀ կառավարության 2020 թվականի դեկտեմբերի 3-ի N 1994-Ն որոշման (այսուհետ՝ Որոշում) 3-րդ կետով նախատեսված «2025 թվականի հունիսի 1» ժամկետը փոխարինել «2027 թվականի սեպտեմբերի 1» ժամկետով:
Լրացուցիչ պարզաբանման կարիք ունի վերոգրյալ ժամկետի փոփոխությունը՝ հաշվի առնելով, որ նշված ժամկետը ՀՀ կառավարության 2021 թվականի դեկտեմբերի 9-ի N 1996-Ն որոշմամբ արդեն իսկ մեկ անգամ երկարաձգվել է՝ 01.06.2022թ. ժամկետը փոխարինելով 01.06.2025թ. ժամկետով, ինչը ենթադրաբար պարբերաբար կշարունակվի՝ հաշվի առնելով միասնական երթուղային ցանցի մրցույթների ներկայիս արդյունքները: 
Միաժամանակ, երթուղիների սպասարկման անվտանգության տեսանկյունից՝ լրացուցիչ հիմնավորման կարիք ունի սահմանված տարիքից ավելի բարձր տարիքի, հին ավտոբուսներով երթուղիների կազմակերպման հանգամանքը:









Բացի այդ, վերոնշյալ կետով հղում է կատարվում Որոշման 69-րդ կետի 4-րդ ենթակետին, որը Նախագծի 2-րդ կետի 5-րդ ենթակետով շարադրվում է նոր խմբագրությամբ, ուստի առաջարկում ենք կետը խմբագրել:
2. 2-րդ կետի՝
1) 2-րդ ենթակետով Որոշման 40-րդ կետը շարադրվում է նոր խմբագրությամբ, համաձայն որի՝ մրցութային թերթիկում գրանցվում են համապատասխան տվյալներ 2-7-րդ սյունակներում՝ համաձայն N 5.2 ձևի, մինչդեռ N 5.2 ձևում առկա է թվով 9 սյունակ, ուստի առաջարկում ենք կետը խմբագրել:
2) 3-րդ ենթակետով նոր խմբագրությամբ շարադրվող 41-րդ կետից հանվել է Որոշմամբ նախատեսված «Մակնիշի ծագման երկիր» գնահատման չափորոշիչը, ինչը լրացուցիչ պարզաբանման կարիք ունի՝ հաշվի առնելով նաև, որ Որոշման Ձև N 5.1-ում այն պահպանվել է:
Միաժամանակ, գնահատման չափորոշիչների՝
· 1-ին կետի 4-րդ ենթակետում անբավարար գնահատական է նշանակվում, եթե առկա են նշված չափորոշիչներից 3-ը, մինչդեռ չափորոշիչները 3-ից ավել են, ուստի առաջարկում ենք կետը խմբագրել:
· 3-րդ կետում «ուղևորափոխադրումների  պահանջների խախտումները» ձևակերպումը հստակեցման կարիք ունի՝ հաշվի առնելով, որ պարզ չէ, թե դրանք արդյո՞ք վերաբերվում են ճանապարհային երթևեկության կանոնների խախտմանը, թե՞ ուղևորափոխադրման համար սահմանված պահանջների խախտմանը (ավտոբուսի կահավորանք և այլն): 
Վերոգրյալի համատեքստում Նախագիծն առաջարկում ենք համաձայնեցնել նաև ՆԳՆ-ի հետ:


Բացի այդ, անհրաժեշտ է հստակեցնել, թե հարկային պարտավորությունների խախտումների վերաբերյալ տեղեկատվությունն ինչպե՞ս է տրամադրվելու: Եթե այն մասնակիցն է տրամադրելու, ապա անհրաժեշտ է վերջինիս պահանջը ներառել մրցույթին մասնակցելու հայտին կից ներկայացվող փաստաթղթերի ցանկում, իսկ եթե մրցութային հանձնաժողովը համապատասխան տեղեկատվությունը ձեռք է բերելու Պետական եկամուտների կոմիտեից, ապա նախ այդ գործառույթն անհրաժեշտ է լրացնել մրցութային հանձնաժողովի գործառույթների շարքում Որոշման մեջ, ապա նաև Նախագիծը համաձայնեցնել ՊԵԿ-ի հետ:



Միաժամանակ, հստակեցման կարիք ունի՝
· թե ինչու՞ է վերջին մեկ տարվա ընթացքում կանոնավոր ուղևորափոխադրում չիրականացրած հայտատուի դեպքում վերջինս գնահատվում 2 միավոր, իսկ կանոնավոր ուղևորափոխադրում իրականացնելու և 4 և ավելի խախտումների դեպքում՝ 0 միավոր: 
· թե ինչո՞ է հարկային պարտավորությունների խախտումների դեպքում կանոնավոր ուղևորափոխադրում իրականացնելիս (չմարված հարկային պարտավորություններ) հայտատուն գնահատվում 0 միավոր, իսկ վերջին մեկ տարվա ընթացքում կանոնավոր ուղևորափոխադրում չիրականացրած հայտատուն՝ 2 միավոր հաշվի առնելով, որ ստեղծվում է խտրական վերաբերմունք:
3) 4-րդ ենթակետով Որոշման 45-րդ կետում, որի համաձայն՝ ավտոբուսների և սակագնի գնահատման արդյունքներով 50 միավորից ցածր միջին գնահատական uտանալու պատճառով` երթուղին uպաuարկելու համար անհրաժեշտ ավտոբուսների քանակը չապահովելու դեպքում կազմակերպությունը զրկվում է հետագա մրցակցությունից, 50 միավորը առաջարկվում է փոխել 40-ով, մինչդեռ 49-րդ կետում մրցույթի նվազագույն անցողիկ 50 միավորը չի փոփոխվում, ինչը լրացուցիչ հստակեցման կարիք ունի:
4) 5-րդ ենթակետով նոր խմբագրությամբ շարադրվող Որոշման 69-րդ կետի  4-րդ և 5-րդ ենթակետերով նախատեսված ժամկետները վերանայման կարիք ունեն, իսկ 6-րդ ենթակետը մտքի շարադրանքի տեսանկյունից խմբագրման կարիք ունի:
	Ժամկետի վերանայման անհրաժեշտությունը պայմանավորված է միասնական երթուղային ցանցի մրցույթները չկայանալու հանգամանքով, որի արդյունքում գործող երթուղիների սպասարկումը կապահովի բնակչության տրանսպորտային սպասարկումը, ինչպես նաև Երևանի հասարակական տրանսպորտի երթուղիների սպասարկման ապահովման անհրաժեշտությամբ, քանի որ նախատեսված շարժակազմը ամբողջովին համալրված չէ անհրաժեշտ քանակի տրանսպորտային միջոցներով։
Երթուղիների սպասարկման ժամկետը երկարաձգվում է ոչ շատ երկար ժամկետով, ինչը անվտանգության տեսանկյունից այնքան խնդրահարույց չէ, ինչքան բնակչությանը տրանսպորտային սպասարկմամբ չապահովելը


Ընդունվել է



Ընդունվել է




Ընդունվել է




Ընդունվել է


Ընդունվել է, կետը խմբագրվել է, սահմանվել է, որ կանոնավոր ուղևորափոխադրումների ոլորտի խախտումները կգնահատվեն, որոնց նկատմամբ վերահսկողություն իրականցնող մարմին է հանդիսանում ՔՏՀԱՏՄ, ուստի ՆԳՆ հետ համաձայնեցման անհրաժեշտություն չկա։
Ընդունվել է, 9-րդ կետում կատարվել են փոփոխություններ։
Նախագծում ներառված խախտումների գնահատման կարավորումները համապատասխանցվել են ՀՀ կառավարության 27․12․2007թ․ N 1587-Ն որոշմամբ սահմանված միջպետական կանոնավոր փոխադրումների գնահատման պահանջներին։ Նախագիծը համաձայնեցվել է ՊԵԿ-ի հետ 


Կարգավորումը համապատասխանեցվել է 


Ընդունվել է, կետը խմբագրվել է





Ընդունվել է, խմբագրվել է







Ընդունվել է

	
	ՀՀ պետական եկամուտների կոմիտե
	24․06․2025թ․ 01/3-4/39412-2025

	
	1․Նախագծի 2-րդ կետի 2-րդ ենթակետով առաջարկվող փոփոխությամբ նախատեսվում է մրցույթի մասնակիցների և ավտոբուսների գնահատման նպատակով կազմակերպության խախտումների վերաբերյալ իրավասու մարմիններից տեղեկատվության ստացում, սակայն չի սահմանվում, թե ինչ ընթացակարգով է այն իրականացվելու: Մասնավորապես՝ կարգավորման ենթակա է համապատասխան տեղեկատվության ստացման նպատակով հարցման, ինչպես նաև լիազոր մարմինների կողմից տեղեկատվության տրամադրման կարգն ու ժամկետները: Ընդ որում, ՀՀ ՊԵԿ ներկայացվող հարցումը, գտնում ենք, պետք է պարունակի նաև համապատասխան (փաթեթի ներկայացման) օրվա վերաբերյալ նշում, որպեսզի հարկային մարմինը հնարավորություն ունենա նշված օրվա դրությամբ տրամադրելու հարկ վճարողի՝ հարկային մարմնի կողմից վերահսկվող եկամուտների գծով պարտավորությունների վերաբերյալ տեղեկատվությունը:
2․Նույն կետի 3-րդ ենթակետով ներկայացված աղյուսակի 3-րդ բաժնի վերնագրից առաջարկվում է հանել (հաշվի են առնվում մրցույթի օրվանից հաշվված վերջին մեկ տարվա խախտումները) արտահայտությունը և այն ավելացնել նույն բաժնի 1-ին ենթակետում: Վերջինս պայմանավորված է նրանով, որ գործող խմբագրության համաձայն՝ հարկային մարմինը տեղեկատվությունը պետք է տրամադրի վերջին մեկ տարվա յուրաքանչյուր օրվա դրությամբ հարկ վճարողի պարտավորություններ ունենալու կամ չունենալու վերաբերյալ տեղեկատվւթյուն, ինչը գործնականում կարող է դժվարություններ առաջացնել (հնարավոր է համապատասխան տեխնիկական լուծման դեպքում):  Միաժամանակ, նույն բաժնի 2-րդ ենթակետում հարկային պարտավորությունների խախտումներ արտահայտությունը փոխարինել հարկային մարմնի կողմից վերահսկվող եկամուտների գծով ժամկետանց պարտավորություններ (հաշվի են առնվում փաթեթի ներկայացման օրվա դրությամբ առկա պարտավորությունները) արտահայտությամբ: Նույն ենթակետում խախտումների բացակայություն և խախտումների առկայություն (չմարված հարկային պարտավորություններ) արտահայտությունները փոխարինել համապատասխանաբար ժամկետանց պարտավորությունների բացակայություն և ժամկետանց պարտավորությունների առկայություն բառերով:
3. Հաշվի առնելով այն հանգամանքը, որ նախագծով առաջարկվող փոփոխություններով, մասնավորապես, մրցույթին մասնակցելու համար անհրաժեշտ պայման է սահմանվում կազմակերպությունների հարկային մարմնի կողմից վերահսկվող եկամուտների գծով առկա պարտավորության վերաբերյալ տեղեկության առկայությունը, առաջարկվում է մրցույթին մասնակցելու համար կազմակերպությունների կողմից ներկայացվող անհրաժեշտ փաստաթղթերի ցանկում ավելացնել նաև պարտավորությունների վերաբերյալ տեղեկանքի առկայության պահանջը: 
	Ընդունվել է, նախագիծը խմբագրվել է













Ընդունվել է


















Ընդունվել է

